Gui'ch barojp bacaa San Juan 1 i Gui'ch barojp bacaa San Juan 7

Gui'ch barojp bacaa San Juan

Rxhiaal Waj xtiidx Dios loj ree bejn

1 Naj, bén rniabee loj ree bén rliladx Jesucrist,
rxhialan gui'ch guie lojdi najdi bén gulej Dios
rliladx téédi Jesucrist, diidxli rénan 1€jt, abi' ad
tijbtizi naj, né gra ree bén zinal xtiidx Dios.

2 Rénan léjt guial ma nabanné' ree xtiidx Dios
abi'laan nabanné dunuj ree zianczi.

3Dux Dadree Dios con Xi'nman Jesucrist glitinle'
1éjt, yaya reeman léjt, yabe'cdxe téé reeman lux-
doodi guial zinalidi xtildxaman rén téé lasa'di.

Rniabee Dios yayén du lasa' ree
4 Dad nix guyu luxdon chi gogbeen yu' ree
xcompniaridi diidxli zinal xtiidx Dios naban téé

reeman zi' c rniabee dux Dad ree Dios.
> Yan, zi'c rénan 1&jt najdi dux compniar ree,

gol been wen gol guyén lasa'di. Ni canin 10]d1
ad niclbtan, diidx ni bacaagdiajg gajquidi diizd
guia'xchejn.

6 Guial rén Dios naj guial guiban bejn zi'c rni-
abee Dios, abi' ni rniabeeman ni bacaagdiajguidi
diizd guia'xchej naj guial rayal guiban bejn, guién
lasa'man.

Bénrusquiee ree bejn
7Rnin zian, din gra ladczi guidxliuj ziza zien ree
bén rusquiee ree bejn, guial ad rliladxt reeman
bi't Jesucrist loj guidxliuj zi'c bejn, bén rijn zian
rusquieeman abi' za'man contr Jesucrist.

8 Gol gojp cudad chitéé guséébidi ni rayalidi por
ni cayujndi, din tia'di gra nirayalidi delant loj Dios.
9 Chutééz bén racaa guijc zi'c baliii Jesucrist
bejn ree ad nabannétaman Dios, per bén zinal
xtiidx Jesucrist zi'c baliiiman bejn ree, laaman

nabanné Dios con Xi'nman, o N
10Bal chu gui't lidxidi abi' ad ruliititaman xtiidx

Dios zi'c baluiti Jesucrist, ad cu'di laaman 1ént, ad
gluncwent téédi ni rnieeman.

11 Din bén rijncwent xtiidxaman, rén guiéban
guial ma za'man conform con ni rusquiee bén
guin.

Diidx bigra caree loj gui'ch guie

12 Zien ree ni rénan ganin 1éjt, per ad réntan
gucanan loj gui'ch, din wed ad zaglaat guialan
guidganan léjt din ganené' quijb naj 1éjt din chu'
du luxdoo ree zagdxe tijbzi.

13 Bén naj ree bén ma gulej Dios, dux compniar
raliduladx ree Jesucrist bén zojb ree niz guie, ru-
gajpdioz reeman léjt.

